
билимларни пухта эгаллашига имконият яратилиши, таълим – тарбия 

соҳасининг ислоҳ қилиниши педагогика – психология фанини 

ривожлантириш учун қулай имкониятлар яратиб берилиши ҳақида сўз 

XXI аср ва унинг эришилган ютуқларидан энг муҳими шу 

бўлдики,техника,электроника ва бошқа шунга ўхшаш мураккаб 

иехнологияларни яратган инсон ва унинг бевосита кундалик хаёти билан 

боғлик муаммолар  кўпайиб бориши билан характерланади.Мамлакатимизда 

амалга оширилаётган  таълим ислоҳатлари энг аввало ҳар томонлама етук  

баркамол авлодни  тарбиялашга қаратилган. Илм–фан ва техника–

технологиялар соҳасида эришилаётган сўнгги ютуқлар бўлажак 

мутахассислар малакавий даражасига нисбатан бир қатор талабларни 

қўймоқда. Ушбу талаблардан бири бўлажак мутахассисни ўз соҳаси бўйича 

янгиликларни ўз вақтида англай оладиган қилиб тарбиялашдан иборатдир. 

Бунда таълим жараёнига ахборот технологиялари ва ўқитишнинг интерфаол 

усуллариларини кенг жорий этиш бўлажак мутаҳассисларнинг умумий 

дунёқараши кенгайиши, ўз касбига тегишли назарий ва амалий билимларни 

пухта эгаллашига имконият яратилади.  Таълим – тарбия соҳасининг ислоҳ 

қилиниши педагогика – психология фанини ривожлантириш учун қулай 

имкониятлар яратиб берди. Эндиликда кишилик жамияти томонидан узоқ 



йиллар давомида яратилган таълим – тарбияга оид тажрибаларни ўрганиш ва 

тадқиқ қилиш ишлари кенг йўлга қуйилди. 

Анъанавий таълимдаги бир томонламалик олий таълим тизимидаги 

фақат маъруза машғулотларида эмас, семинар дарсларида ҳам устуворлик 

қилади. Унга кўра, “етказиб берувчи” ролида энди ўқитувчи эмас, балки 

ўқувчи (талаба) намоён бўлади. Ўқувчи (талаба), асосан, ўзи ўзлаштирган 

билимларни намойиш этади, ўқитувчи эса унинг фикрларини тинглайди, 

зарур ўринларда саволлар билан мурожаат қилади. Ўқувчи (талаба)лар 

гуруҳи (жамоаси) бу вазиятда бутунлай суст иштирокчи, тингловчи бўлиб 

қолади. Бир қарашда ўқувчи (талаба) ёки ўқитувчи томонидан узатилаётган 

ахборотларнинг қабул қилиниши талабалар гуруҳи (жамоаси) учун 

билимларни ўзлаштириш имкониятини яратаётгандек таассурот уйғотади. 

Бироқ, психологик тадқиқот натижаларининг кўрсатишича, шу тарзда қабул 

қилинган билим (маълумот)лар жуда тез унутилади. Хусусан, америкалик 

психолог олимлар Р.Карникау ва Ф.Макэлроунинг ўрганишларига кўра 

шахснинг табиий физиологик-психологик имкониятлари муайян шаклларда 

ўзлаштирилган билимларни турли даражада сақлаб қолиш имконини беради. 

Яъни шахс: манбани ўзи ўқиганида 10 %; маълумотни эшитганида 20 %; 

содир бўлган воқеа, ҳодиса ёки жараённи кўрганида 30 %; содир бўлган 

воқеа, ҳодиса ёки жараённи кўриб, улар тўғрисидаги маълумотларни 

эшитганида 50 %; маълумот (ахборот)ларни ўзи узатганида (сўзлаганида, 

билимларини намойиш этганида) 80 %; ўзлаштирилган билим (маълумот, 

ахборот)ларни ўз фаолиятига татбиқ этганида 90 % ҳажмдаги маълумотларни 

ёдда сақлаш имкониятига эга.  

Шунга кўра интерфаол ўқитиш “таълим жараёнининг асосий 

иштирокчилари – ўқитувчи, ўқувчи ва ўқувчилар гуруҳи ўртасида юзага 

келадиган ҳамкорлик, қизғин баҳс-мунозалар, ўзаро фикр алмашиш 

имкониятига эгалик асосида ташкил этилади, уларда эркин фикрлаш, шахсий 

қарашларини иккиланмай баён этиш, муаммоли вазиятларда ечимларни 

биргаликда излаш, ўқув материалларини ўзлаштиришда ўқувчиларнинг ўзаро 



яқинликларини юзага келтириш, “ўқитувчи – ўқувчи – ўқувчилар 

гуруҳи”нинг ўзаро бир-бирларини ҳурмат қилишлари, тушунишлари ва 

қўллаб- қувватлашлари, самимий муносабатда бўлишлари, руҳий бирликка 

эришишлари кабилар билан тавсифланади”. 

Маълумки, бугунги кундаги таълим тизими замонавий мутахассисларга 

бўлган талаб асосида яратилган янги стандартлар ва дастурлар доирасидаги 

таълим жараёнини эскирган услубда олиб боришга йўл қўймайди. Шу 

сабабли ҳам ҳозирда педагогик инновацияни яхлит мураккаб жараён 

сифатида қаралиб, унинг интерфаол сифатлари, тарбиявий қисмлари, 

функционал тавсифи ва узвийлиги изчил тадқиқ қилинмоқда. 

 Фаол ўқитиш усуллари ва ундан амалиётда фойдаланиш натижалари  

талабаларнинг илмий дунёкарашларини юксалтириш узлуксизлигининг 

ахборотли таъминотини яратишни тақозо қилди ва уни амалиётга кенг жорий 

этиш орқали бўлажак мутахассисларининг илмий дунёкараши узлуксиз 

равишда юксалтириб боришга эришилади. 

 Шунингдек фаол ўқитиш усулларидан дарс жараёнида фойдаланиш 

талабалар билим, кўникма, малакаларни онгли равишда ва самарали 

ўзлаштириш имконини беради. Хозирги даврда  психология фанларини 

ўқитишдаги таълим жараёнида замонавий технологияларни ўқув жараёнида  

қўллашга  бўлган  қизиқиш кундан кунга ортиб бормоқда. Психология 

фанларини талабалар яхши ўзлаштиришлари учун фаол ўқитиш усулларини    

қўлланилишидан мақсад дарс жараёнига ҳамда ўқитувчи ва ўқувчи 

фаолиятига янгилик киритишдан иборат. Биз ўлардан баъзилари ҳақида 

тўҳталиб ўтамиз, ушбу замонавий методлар ўқитишнинг самарасини 

оширишга, талабаларда мантиқий, ақлий, мустақил фикрлаши 

шакллантиришга, қобилиятларини ривожлантиришга, дунёқарашини 

кенгайтиришга, рақобатбардош етук мутаҳассис бўлишларига ижобий 

фазилатларга бой кўп омилли шахс бўлишига ёрдам беради. 

Педагог ва ўқувчиларнинг хамкорликдаги фаолиятини 

шакллантиришдир. Жумладан ўқув жараёнини “Заковатли зукко”  



стратегияси ёрдамида олиб борилса психология дарслари Билиш жараёнлари 

мавзуларини ўқитиш самарадорлиги янада  ошади.  Билимларни пухта 

ўзлаштиришда талабаларнинг фикрлаш, тафаккур юритиш қобилиятларига 

эга бўлишлари муҳим аҳамиятга эга.  

Ушбу стратегия талабаларда тезкор фикрлаш кўникмаларини 

шакллантиришга, уларнинг тафаккур тезликларини аниқлашга ёрдам беради. 

Уни қўллаш ўз хоҳишига кўра шахсий имкониятларини синаб кўриш 

истагида бўлган талабалар учун қулай имкониятни яратади.  

Бунда талабалар ўқитувчи томонидан берилган саволларга қисқа 

муддатларда тўғри, аниқ жавоб қайтара олишлари зарур. Мураккаблик 

даражасига кўра ҳар бир саволга қайтарилган тўғри жавоб учун баллар 

белгиланади. Якуний балларнинг ўртача арифметик қийматини топиш 

асосида талабаларнинг тафаккур тезлиги аниқланади.  

Машғулотларда стратегияни қўллаш орқали талабаларнинг тафаккур 

тезлиги қуйидаги саволларни бериш асосида   аниқланади: 

“Заковатли зукко”  стратегияси ёрдамида билимларни мустаҳкамлайди. 

Тўплаган баллар нисбатига кўра машғулот жараёнида фаол иштирок 

этган  талабалар ўз хоҳишларига кўра ўқитувчи томонидан бериладиган 

қуйидаги саволларга қисқа муддатда жавоб қайтаради: 

Олиб бориш усули қуйидагича  

1. Хотиранинг инсон хаётидаги аҳамияти қандай ? 

2.  Хотира жараёнлари:эсда  сақлаш ,эсга тушириш, ва эслаб қолиш 

жараёнларини  тушунтириб беринг? 

3.  Хотирани ўстириш ва тарбиялаш қонунлурини айтиб беринг ? 

4.  Хотирани ўстирувчи психологик омиллар? 

5.   Хотирадаги индивидуал фарқлар ? 

6.  Хотира  нима? 

Бундай натижага эришиш амалиётда фаол услубларини қўллашни тақозо 

этади. Ўқитиш жараёнида  талабаларга шаҳс сифатида қаралиши турли   

итерфаол методларни қўлланиши мустақил фикрлашга, изланишга, ҳар бир 



масалага ижобий ёндошишга, масъулиятни сезиш, таҳлил қилиш, 

адабиётлардан унумли фойдаланиш касбга бўлган қизиқишини кучайтиради.  

